
Xisaabinta CD4 
 
Maxuu yahay unugga 
CD4 ama Unugga-T? 
Unugyada CD4 ama 
unugyada-T waa 
“janaraalada” siistemka 
difaaca aadanaha.  Waa unugyada dira 
digniinta si loo kiciyo jawaabta difaaca 
jirkaada marka ay ogadaan “soo-
galootiga,” sida firusyada ama 
bakteriyaha. 
 
Bacdamaa unugyadaan ay kaalin muhiim 
ah ka cayaraan sida jirkaada isaga 

difaaco cudurada, 
waxaa muhiim ah 
in tiradooda la 
gaarsiiyo kor ilaa 
heerarka caadiga.  
Tan waxay kaalmo 

u tahay ka hortagga dhibatooyinka la 
xariira HIV iyo cudurada ka fa’iideysto 
dacfiga jirka. 
 
Dhamaan waxay ku saabsan tahay 
tirada! 
Tirada caadiga ee CD4 waxay u 
dhexeysaa 500 – 1,000 unug/mm3  
Marka tirada CD4kaada yahay 350 
unug/mm3 ama ka hooseeyo, waxaa la 
gaaray waqtigii aad ku fakari lahayd in 
lagu daweeyo. 
 
Cilmi baaris la qaaday 
dhawanahaan ayaa 
tilmaantay in ay 
fududahay in kor lagu 
haayo tirada CD4 haddii 
aad bilowdid daweynta 
HIV ka hor inta tirada 
CD4kaada aysan ka hoos 
marin 350 unug/mm3. Waa in aad 
bixiyhaada xanaanada kala hadashid 

marka loo baahan yahay in la bilaabo 
daweynta, aadna dooratid waddada adiga 
kuu fiican. 
 
Marka CD4 ka yar tahay 200 unug/mm3, 
taas waxay ka mid tahay sharuudaha 
dhalliya baaritaanka AIDS. Waxaa 
isbedeli kara tirada CD4kaada, maalinba 
maalin.  Waxay kaloo isku bedeli kartaa 
waqtiga maalinta la qaado dhiigaada iyo 
haddii aad qabtid cuduro kale ama 
xanuun, sida hargabka daran ama 
STDyada. 
 
Caadi ahaan, 
bixiyahaada 
xanaanada 
caafimaadka 
ayaa fiirin 
doona tirada 
CD4kaada, 3 – 6 
bil kasta. 
 
Hubso in aad jawaab u heshid su’aalaha 
aad ka qabtid HIV/AIDS.  Waaxdaada 
xanaanada caafimaadka dadweynaha iyo 
bixiyahaada xanaanada caafimaadka 
ayaa ku siin kara kaalmo. 

